
ABSTRAK

Kerajaan Syria pimpinan Baashar Al-Assad telah dikenakan sekatan minyak oleh EU. EU
menjadikan sekatan minyak sebagai satu bentuk hukuman kepada Syria kerana telah
menggunakan kekerasan untuk melakukan keganasan terhadap rakyatnya. Rakyat Syria
juga telah melakukan demostrasi secara aman untuk menyuarakan kebebasan agar
mereka boleh keluar daripada kesengsaraan pemerintahan autokrasi di Syria. Namun,
rakyat Syria terpaksa berdepan dengan kezaliman rejim tentera Baashar. Rusia turut
memainkan peranan sebagai sekutu kepada kerajaan Syria yang menghadapi banyak
tekanan daripada U.S., EU dan Liga Arab Bersatu. Sekatan dan pembekuan aset adalah
hukuman yang terpaksa Kerajaan Syria hadapi. EU pula telah melaksanakan hubungan

dagang dengan puak pemberontak yang cuba menjatuhkan Presiden negara itu.

Kata kunci: Syria, EU, sekatan, kekerasan, demonstrasi, autokrasi, rejim tentera, Rusia,

U.S, Liga Arab Bersatu, pembekuan aset, hubungan dagang, puak pemberontak.



ABSTRACT

Syria government under Baashar Al-Assad rule has been sanction by EU. EU use oil
sanction on Syria as a tool of punishment due to Syria using force to violate their citizens.
Syria citizen had protest against their government using peaceful demonstration to voice
out their freedom from the authoritarian government in Syria. However, Syria citizen had
to face the tyranny ruling system practice by Baashar military regime. Russia plays an
important role as Syria government allies. Syria had facing a lot of pressure from U.S.,
EU and Arab League. Sanction and freezing asset is a form of punishment Syria
government need to receive as a result of violating their citizen. EU has undergone trade

relation with the terrorist group who aim to withdraw the President.

Keywords: Syria, EU, sanctions, violence, demonstration, authoritarian, military regime,

Russia, U.S., Arab League, asset freeze, trade relation, terrorist group.

BABI
PENGENALAN

1.0 Latar Belakang Kajian

Syria adalah sebuah negara yang terletak di Timur Tengah. Kelebihannya sebagai sebuah
negara pengeluar minyak memberikannya tiket sebagai salah satu pengeksport terbesar
minyak mentah ke negara lain terutamanya Eropah. Tempat yang menjadi tumpuan
pengeluaran minyak terbesar di Syria adalah Al-Omar yang terletak di timur Bandar Deir
Al-Zaor. Syrian Petroleum Company (SPC) dan Sytol adalah antara syarikat yang

bertindak sebagai jentera yang bertanggungjawab dalam industri minyak di Syria.

Syria dipilih sebagai kawasan kajian kerana negara ini adalah di antara negara
Timur Tengah yang sedang mengalami krisis minyak. Syria yang merupakan negara
pengeluar minyak, mempunyai tempat-tempat seperti Al-Omar yang terdapat di Bandar
Deir Al-Zaor yang merupakan pusat tumpuan pengeluaran minyak terbesar di Syria.
Selain itu, kawasan ini turut menghadapi pemberontakan rakyat akibat daripada
kekejaman pihak ketenteraan Syria. Kerajaan Syria mengalami tekanan yang hebat
kerana ada di antara kawasan pengeluar minyaknya adalah dibawah kekuasan puak

penentang.






